
ANG IYONG MGA KARAPATAN BILANG ISANG TAONG NAHAWAAN NG "HIV", "AIDS"

O MAY KAUGNAYANG KALAGAYAN

(sa Programang Pangkalusugan at Paglilingkod sa Tao na Ginugugulan ng
Pamahalaang Federal)

ANG TANGGAPAN NG KARAPATANG PAMBAYAN

Ang Tanggapan ng Karapatang Pambayan (Office for Civil Rights, OCR), ng Kagawaran ng
Pangkalusugan at Paglilingkod sa Tao ng Estdo Unidos, ay nagpapatupad ng pambansang batas na
nagbabawal sa pagtatanggi ng mga nagbibigay ng serbisyo para sa pangangalaga ng kalusugan at
paglilingkod sa tao na nakakatanggap ng laang-gugulin mula sa DHHS (Dept. of Health and Human
Services). Ang batas na ito ay Section 504 ng Pagbabagong Batas ng 1973, na nagtatanggol sa
bawat taong nahawahan ng "Human Immuodeficiency Virus" (HIV) -- na kilala ring "Acquired Immune
Deficiency Syndrome (AIDS) virus" -- mula sa pagtatanggi.

Sa "Fact Sheet" o katunayang ito, ang mga salitang "mga taong nahawahan ng HIV", ay nangan-
gahulugan din mga taong may paniguradong HIV, mayroong "AIDS", o mga kalalagayang may
kaugnayan sa "AIDS".

ANO ANG "SECTION " 5047

Ang "Section" 504 ay isang pambansang batas na nagtatanggol sa mga taong pinagtatanggihan
batay sa kanilang kapansanan. Ang batas na ito ay nagbabawal sa pagtatanggi laban sa mga taong
nahawahan ng "HIV". Ito ay tumututol sa tanggapang tumatanggap ng laang-gugulin galing sa
Pamahalaang Federal sa pag-aalis o pagkakaila sa mga taong may kapansanan sa pantay-pantay
na pagkakataong tumanggap ng mga paglilingkod at pakikinabang sa programa. Ang "Section" 504
ay nagpapaliwanag din sa mga karapatan ng mga taong may kapansanan na sumali at magkaroon
ng pagkakataong makibahagi sa mga pangpakinabang at paglilingkod na programa. Ang batas ay
sumasaklaw din sa pagtatanggi sa mga bagay tungkol sa paghahanapbuhay. Bukod dito, ang batas
ay humahadlang sa pagtatanggi laban sa taong mayroong kasaysayan ng kapansanan o kinikilatis
na ginamot dahil sa pagkakaroon ng may kapansanan.

ANG "SECTION" 504 AY NAGTATANGGOL SA KARAPATAN NG MGA TAONG NAHAWAHAN
NG HIV

Bagamat ang mga nahawahan ng HIV ay itinuturing na ipinagtatanggol na may kapansanan, ang
mga taong nahawahan ay kailangan din tumupad sa mga hinihinging bagay sa batas para sa mga
karapat-dapat na mga taong may kapansanan na maaaring magkaroon ng pangangalaga at
karapatan sa ilalim ng "Section" 504. Sa maikling salita, ang sinasabing "karapat-dapat na mga
taong may kapinsalaan" o "qualified individuals with handicaps" ay ang mga sumusunod:

o Sa paghahanapbuhay, "qualified individuals with handicaps" ay ang mga taong
mayroong katuwirang tanggapin, makakaganap sa kinakailangang gawain na ibig niyang
pasukan o kaya(y) ay tinanggap na. Ang katuwirang pagtanggap ay nangangahulugan
na ang pinaglilingkuran ay kinakailangang gumawa ng paraan upang tanggapin ang
iyong kapansanan, maliban na lang kung ito(y) ay pabigat lamang para sa
pinaglilingkuran.

» Sa pagtanggap ng mga paglilingkod, kalinangan, pagsasanay, "qualified individuals with
handicaps" 0 "mga karapat-dapat na taong may kapinsalaan" ay mga taong nasasabing
mayroong karaniwan at mahalagang katangian.

Ang "Section" 504 ay pinaiiral sa mga tanggapan o mga samahang tumatanggap ng pananalaping
tulong mula sa anumang Federal na ahensiya o kagawaran, kasama na ang DHHS. Ang DHHS
Section 504 ay matatagpuan sa 45 CFR, Part 84.



MGA URI NG PAGTATANGGI LABAN SA MGA TAONG NAHAWAHAN NG HIV

Ang mga taong nahawahan ng HIV at tinatanggal sa trabaho, hindi makagamit ng serbisyong
panlipunan, o hindi ginagamot dahilan sa kanyang kapansanan. May mga taong itinuring din ng
ganyan nang nalamang sila ay nahawahan ng HIV. Ang ganoong mga ginagawa ng ahenslya o
tanggapan, pagamutan o ospital, bahay-ampunan ng matanda, sentrong gumagamot ng may sakit sa
pag-iinom ng pinagbabawal na gamot, klinika, samahan o mga iba pang lugar na tumatanggap ng
laang-gugulin galing sa Pamahalaang Federal ay nagpapatibay ng pagtatangging labag sa batas sa
ilalim ng Section 504.

ANG PARAAN UPANG MAKAPAGHABLA SA OCR

Kung sa iyong paniniwalang ikaw ay tinanggihan laban sa dahilan ng iyong kapansanan, kasama ng
pagkahawa sa "HIV", ikaw o ang iyong kinatawan ay maaaring makapaghabla sa OCR. Ang inyong
daing ay kailangang maiharap sa loob ng 180 na araw sa simula ng nasabing pagtatanggi. (Ang
OCR ay maaaring magdagdag pa ang nakatakdang panahon na 180 na araw kapag mayroon
makikitang mabuting kadahilanan.) Isama ang mga sumusunod na kabatiran sa inyong nakasulat na
daing o kaya humingi ng "Discrimination Complaint Form" sa OCR:

« Ang iyong pangalan, tirihan, numero ng telepono. Kailangang lagdaan ang iyong
pangalan. (Kapag ikaw ay naghaharap ng daing para sa ibang tao, isama ang iyong
pangalan, tirahan, numero ng telepono, at ibigay ang iyong kaugnayan sa taong ito --
e.g., asawa, abugado, kaibigan, at iba pa)

» Pangalan at tirahan ng tanggapan o ahensiyang sa paniniwalan mo(y) ay nagtanggi sa
iyo.

« Paano, bakit, at kailan sa paniniwala mong ikaw ay tinanggihan.

» At iba pang kabatiran may kaugnayan.

Ipadala ang daing sa tanggapang pampook ng OCR o sa punong-tanggapan sa Washington, D.C.

Pagkatanggap ng iyong daing, ang kawani ng OCR ay susuriin ito upang mapagpasyahan ang mga
nakasasaklaw sa ilalim ng Section 504. Kapag ang inyong daing ay nasasaklawan, isang
pagsisiyasat ang gagawin.

Kapag natuklasan na mayroong pagtatangging ginawa, ang OCR ay makikipag-ayos sa tanggapan o
sa samahang ito para kusang-loob na babaguhin ang ginawang pagtatanggi. Kapag ang pakikipag-
ayos ay hindi magtagumpay, ang pagsasagawang pagpapatupad ay paiiralin upang itigil o ihinto ang
laang-gugulin galing sa Pamahalaang Federal. Sa ilalim ng Section 504, mayroon ka pa ring
karapatang sumangguni sa pribadong abogado at humingi ng tulong sa pamamagaitan ng pagharap
ng pribadong paghahabla laban sa samahan na sinasabing nagtanggi sa inyo.

Sa oras na ang daing ay naiharap sa OCR, ang batas ay nagbabawal sa mga tumanggi na gumawa
ng paghihiganti laban sa nagsumbong o sa taong nagpabatid ng daing. lpaalam kaagad sa OCR sa
panahong may paghihiganting ginawa.

Kapag ang inyong daing ay napagpasyahang hindi nasasaklawan ng OCR, ipapadala ng OCR ang
inyong daing sa mga karapat-dapat na ahensiya na maaaring tumulong sa inyo.

Sa mga karagdagang kabatiran, tungkol sa pagkahawa ng HIV na isinalaysay sa Section 504, at sa
mga kabatiran tungkol sa ipinatutupad na mga batas ng OCR, tumawag sa tanggapan ng OCR o sa
punong-tanggapan. Sa mga pangyayaring kailangan ang mabilis na kasagutan tungkol sa suliraning
karapatang pambayan tumawag sa aming mga sumusunod na telepono:

Sa Loob ng Washington, D.C. Sa Labas ng Washington, D.C.
Voice: (202) 863-0100 Voice: 1-800-368-1019
TDD: (202) 863-0101 TDD: 1-800-537-7697

Ang mga namamasukan sa tanggapan ng OCR ay gagawa ng paraan upang kayo(y) ay
mapaglingkuran agad.

(H-114; AIDS FS; Tagalog)



